
fanlari doktori, professor;

Ostonokulov Azamat Abdukarimovich - iqtisodiyot

Kirish. Zamonaviy jamiyatda ijtimoiy-iqtisodiy, siyosiy va madaniy munosabatlarni
hamda milliy tilning rolini e’tiborga olish zarurdir. Zero, madaniyatlararo muloqotda
jamiyatdagi munosabatlar jarayonida til orqali axborotni saralash, qayta yaratish va uzatish
vositasi sifatidagi vazifasi o‘ta murakkab jarayondir. Ayniqsa, badiiy matnlar o‘zga tilga
transformatsiya qilishda o‘zga til xususiyatlarini hisobga olgan holda, axborotni mentallik
hamda qadriyatlar tizimi zamirida o‘ziga xosligi aks ettiriladj, til va madaniyat aloqasi, ulardagi
tafovutlar haqida fikr yuritilar ekan, etnografik realiya tushunchasini izohlash, tavsiflash ushbu
yo‘nalishdagi muhim va dolzarb masalalar qatorida turadi. Zero, til va madaniyat o‘rtasidagi
aloganing farqli jihatlari aynan etnografik realiya doirasida yagqol namoyon bo‘ladi. Tillar va
madaniyatlarni taqqoslashda realiyalar yoki muqobili bo‘lmagan leksikani bilmasdan iloj yo‘q.
“Realiya” tushunchasini yanada batafsil o‘rganishdan oldin muqobili bo‘lmagan leksika va unga
bog‘liq atamalarning ta’rifini umumiy ravishda ko‘rib chiqish zarur. Muqobili bo‘lmagan leksika
ekvivalent leksikaga qarama-qarshidir. Va shunga ko‘ra, ma’nolari jihatidan tarjima gilinadigan
matn qanchalik murakkab bo‘lsa, muqobili bo‘lmagan leksika shunchalik tez-tez uchraydi.
Ushbu atamaga bo‘lgan yondashuvlar juda xilma-xildir: ba'zi tadqiqotchilar muqobili
bo‘lmagan leksikani realiyalar deb hisoblashsa, boshqalari bu boshqa madaniyatlar va tillarda
yo‘q so‘zlar va tarjima tilida tarjima ekvivalenti yo‘q frazeologik va leksik birliklar deb

hisoblaydilar, uchinchilari esa bu boshqa tilga tarjima gilinmaydigan so‘zlar deb hisoblaydilar.
Mugqobilsiz leksika ta'rifi va uning tasnifi turli yondashuvlarni nazarda tutadi.

Adabiyotlar tahlili va metodologiya. L.S. Barkhudov muqobilsiz leksikani “shaxsiy
nomlar, geografik nomlar va muassasa, gazeta va boshqalar nomlari; realiyalar; tasodifiy
lakunalar (bir tilga tegishli so’zlar, boshqa tilda leksik analoglari yo’q)” tarzida tasniflaydi. [1,
94]. E. M. Vereshchagin va V.G.Kostomarov genetik asoslarni tematikalar bilan birlashtirgan
tasnifni taklif gilganlar:1) dialektizm; 2) sovetizmlar; 3) an’anaviy predmetlar va hodisalar
ichidagi nomlar; 4) tarixiy terminlar; 5) frazeologik birliklarning leksikasi; 6) folklordan va
dialektdan olingan so‘zlar; 7) ruscha bo‘lmagan Kkelib chiqishi ruscha so‘zlar”. [2,.53].
A. 0. Ivanov Mugqobilsiz leksikani quyidagicha tasniflaydi: 1) referensial muqobilsiz leksika, bu
0‘z navbatida quyidagi turlarga bo‘linadi: a) terminlar; b) neologizmlar; c) semantik lakunalar;
2) keng semantikaga ega so‘zlar; 3) qo‘shma so‘zli realiyalar. [3,46]. L.K.Latishev leksik
mugqobilsizlikning dastlabki sababini “boshlang‘ich tilning leksik birligi uning sohiblariga
yaxshi tanish bo‘lgan hamda til leksikasiga mustahkam o‘rnashgan hodisani bildirsa, bu hodisa
tarjima tili sohiblariga ma’lum bo‘lmagan va shu boisdan ularning leksik tizimida aks
etmaganligida” ko‘radi. Olim ularga realiya deb nomlanuvchi - faqat shu xalqning moddiy va
ma’naviy hayotiga xos bo‘lgan tushuncha sifatida qaraydi. [4,77].

0.S.Axmanovaning “Lingvistik terminlar lug‘ati” da realiya termini quyidagicha
izohlanadi: “Realiya (lot. realia - ashyoviy, haqiqiy) - tashqi lingvistika tomonidan
o‘rganiladigan turli-tuman omillar - muayyan mamlakatning davlat tuzumi, xalgning tarixi va
madaniyati, mazkur til sohiblarining kommunikatsiyada ishtiroki, moddiy madaniyat
predmetlari”.[5,53].

Shu bilan bir gatorda, realiyalar lisoniy birliklarning qaysi toifasiga kiradi, degan savolga
bir xil javob mavjud emas, biroq, aksariyat olimlarning fikricha, har qanday holatda ham
realiyalar alohida so‘zlar va so‘z birikmalari bilan semantik jihatdan teng so‘z. Aytish mumkinki,
realiyalarning lisoniy birliklar sifatidagi grammatik shakli ularning aniq soz turkumiga
mansubligi va tilning grammatik tuzilishiga bog‘liq bo‘ladi.

S.I.Vlaxova va S.Florinning fikricha, “realiyalar aksariyat hollarda ot so‘z turkumiga oid
birliklar bilan ifodalanadi. Darhaqiqat, yuqorida ko‘rib chiqilgan ta’riflardan kuzatiladiki,
realiyalar ko‘pincha predmetlar va hodisalarni nomlaydi. Shuningdek, realiyalar deb otdan
yasalgan sifatlarni ham hisoblash mumkinki, ularning mazmuni bevosita realiyalar mazmuni
bilan bog‘liq”.[6,42].

0O‘zbek tilshunos olimi [.Mirzaev “IIpo6JsieMbl nepesiayy cJ0B, 0603HAYAKIIMX pealuu
bpaHIy3CKOM XM3HU Ha y36ekcKHU s3bIk” nomli nomzodlik dissertatsiyasida fransuz so‘z
realiyalarini lingvostilistik xususiyatlari va ularni o‘zbek tilida berilishini tadqiq qilgan.[7,23].
Olimning tadqiqotida fransuz realiyalarining o‘zbek tilida berilishi, tarjima muammolari badiiy
adabiyot misolida ochib berilgan. Mavzu borasida olib borilgan tadqiqot natijasiga ko ‘ra muallif
realiyalarni til birligining muhim leksik birligi sifatida garab, realiya milliy xususiyatni
namoyon qiladi, deb hisoblaydi va quyidagicha ta'riflaydi: “Realiya so‘zlar bir ma’noli so‘z yoki
so‘z birikmalari bo‘lib, milliy tushuncha va predmetlarni, shuningdek, hodisalarni anglatadi.
Realiyalar ijtimoiy geografik, etnografik, ijtimoiy voqelikni aks ettiradi. Shuning bilan birga
realiyalar tegishli til qonuniyatlariga bo‘ysunadi”. I.Mirzaev realiyalar mavjud, tegishli bo‘lgan
tilning qonuniyatlariga bo‘ysunishi borasida fonetik, leksik va grammatik qonuniyatlarini
nazarda tutadi. Shuningdek, realiyalar uchun polisemiya, sinonimiya va antonimiya hodisasi

xarakterli emasligi, shunga qaramay, realiyalarda omonimiya hodisasi kuzatilishi hamda
ularning asosiy funksiyalaridan biri nominativlik ekanligini ta’kidlaydi. Olim realiya so‘zlarni
“sof ko‘rinishdagi termin” sifatida qaraydi. Mazkur fikrlarining isboti sifatida quyidagi ozbek
etnografik realiyalarining ingliz va rus tillarida ifodalanishini kuzatishimiz mumkin: hujra -
hujra- xyxcpa, guzar- guzar - 2y3ap, quroq- kurok — kupak, misvoq — misvok -muceoxk, tillagosh-
tillakosh - muaaakow, chakmon - chakmon - vakman va h.k.

Muhokama. Milliy madaniyatning ko‘rinishlari tilda boshqa til madaniyatidan farqli
o‘ziga xos ma’'noni 0z ichiga olgan ma’lum lisoniy birliklar shaklida mustahkamlanadi. Bunday
til birliklari jumlasiga ma’lum bir lingvomadaniy hamjamiyat tomonidan tan olingan madaniy
kodlar xotirasini o‘zida saqlab qolgan madaniyat vakillari sifatida talqin qilinadigan etnografik
vogeliklar kiradi.Ushbu maqolada ingliz matbuotida o‘zbek tilidagi etnografik realiyalarning
berilish xususiyatlarini tahlilga tortamiz.

Diniy-me’moriy inshootlarning nomlanishi. Uursius matéyotuga: “The combination of
Khiva’shigh clay walls and the famous Madrasas of Uzbekistan, with their blue and turquoise
arabesques, give Khiva an «Arabian Nights» look and feel” (Uzbekistan airways, 2018. Ne1).

Tarixiy obidalar, gadamjolarning nomlanishi. Our first destination was the ancient stupa
Zur-Mula (2nd century AD), which is situated only five kilometers from the centre of Termez. This
is the oldest Buddhist structure in Central Asia, dating back to the Kushan period” (Uzbekistan
airways, 2018. Ne3);

Turar joy, uy gismlari bilan bog'liq realiyalar. “Dwellings typically had two or four window
openings and doors facing ayvan, a covered verandah” (Uzbekistan airways, 2018. Ne1).

Milliy kiyim-kechak (libos), gazlama buyumlarini anglatuvchi realiyalar. Skullcaps have
many names - qalpoq, do‘ppi, iroqi, qalampir and others. Looking at such a diversity one could
understand that the skullcap is not only a part of the Uzbek national costume ...”; “Quite soon,
however, the bay realized that the right kavush and his ‘spouse’ were just an ordinary pair of non-
matching shoes” (Uzbekistan airways, 2018. Ne 2)

Milliy zargarlik buyumlarini anglatuvchi realiyalar. “In Samarkand, Tashkent and
Kokand, they were known as tillya-kosh — “golden brows”. (Uzbekistan airways, 2018. N23)

O‘zbek milliy taomlarini anglatuvchi realiyalar. “The list of Uzbek desserts is far from
being complete. There is also sumalyak, made from germinating wheat in the spring days of
Navruz; solid talkon (oatmeal mixed with sugar).

O‘zbek milliy madaniyati va san’ati sohasiga oid realiyalar. “This shows interest in
folk traditions in general and bakhshilik or dastans in particular...”;“Early this year, performances
of Alpamysh, the most famous and popular heroic epic, were held over five evenings”.

Natijalar. Ko‘rinadiki, ushbu tushunchalar muqobilsiz leksikaning ko‘plab guruhlaridan
birini tashkil etuvchi va alohida xalglarning milliy-madaniy xususiyatlari bilan bogliq bo‘lgan
etnografik voqgealiklarga kiradi.

Haqgiqatdan ham, har bir xalgning voqealikni aks ettiruvchi o‘ziga xos vositalari va
olamning lingvistik manzarasini idrok etish usullari mavjud. Turli jamiyatlarda umumiy hayot
tushunchalari bir-biriga mos kelishi mumkin, ammo ularni talgin qilish usullari boshgacha
tusga ega bo'lishi va bir-biridan sezilarli darajada farq qilishi hagiqatdir. Globalizatsiya
lingvistik manzaralarni qayta shakllantirishni davom ettirayotgan bir paytda, etnografik
realiyalar oz tilining madaniy meros va madaniyatlararo muloqot uchun gqanday xizmat
qilishini tushunish uchun muhimdir. Etnografik realiyalar o0z madaniy diskursini

350



SCIENCEPROBLEMS.UZ-1jtimoiy-gumanitar fanlarning dolzarb muammolari NeS/9 (5) -2025

shakllantirishda va milliy identitetni saqlab qolishda asosiy rol o‘ynaydi, aynigsa, ularning turli
media shakllarida aks ettirilishi orqali. Ushbu madaniy jihatdan bog‘liq elementlar, ya'ni
ma’lum bir etnik yoki lingvistik jamoaga xos obyektlar, urf-odatlar, e’tiqodlar va an’analar
adabiyot, xalqona, magqollar, zamonaviy media va jamoat diskursida chuqur joylashgan.
Ularning yozma va og‘zaki an’analaridagi ishtiroki nafaqat tarixiy uzluksizlikni aks ettiradi,
balki avlodlar bo‘ylab madaniy uzatish vositasi sifatida ham xizmat qiladi.

Xulosa. Xulosa qilib shuni aytishimiz mumkinki, etnografik realiyalar muayyan xalq
tafakkuri hamda yashash tarzining manzarasi haqida tasavvurni hosil gilishda 0z o‘rniga ega.
Etnografik realiyalarda milliy o‘ziga xoslik madaniyatni ifodalovchi tilning imkoniyati bilan
baholanadi. O‘zbek tilidagi muqobilsiz leksikaning eng faol qo‘llanish sohasi etnografik
realiyalardir.

